
Uunga siunnersuut: Ilageeqarneq pillugu Inatsisartut inatsisaannik allanngortitsineq pillugu 

Inatsisartut inatsisaat nr. xx, xx. xxx 2018-imeersoq. 

(Ilinniartitaanermut, Kultureqarnermut, Ilageeqarnermut, Nunanut Allanullu Naalak-

kersuisoq) 

 

Inatsisartut inatsisaat nr. 9, ulloq 19. maj 2010-meersoq, allanngortinneqartoq Inatsisartut 

inatsisaatigut nr. 2, ulloq 29. november 2013-imeersukkut, imaattunik allannguuteqartitsisoqas-

saaq: 

Naalakkersuisut allannguutissatut siunnersuutaat pillugu saqqummiussaannut Siumumiit qujavu-

gut. Imatut oqaaseqarfigissavarput. 

 

Upperisarsiorneq inunnut ataasiakkaanut misigissutsinullu tunngalluinnartuuvoq, taamaattumik 

nunatsinni upperisarsiornermi sammiviit assigiinngitsut ingerlanneqarsinnaasariaqarput. 

 

Siumup anguniarpaa nunatsinni palasinngorniat nunarput qimanngikkaluarlugu ilinniarnerminnik 

naammassinnittarnissaat, taamatuttaaq pisariaqartitsinerput naapertorlugu pattattorngorniat 

ilinniartitaanerisa aaqqissuunneqarnissaat Siumup anguniarpaa. Ullumikkut ajoqinut allanullu 

ilageeqarnermi sullissisunut soorlu ilagiit sinniisaannut atugassarititaasut nalilersorneqarnissaat 

Siumup aqqutissiuukkusuppaa. 

 

Taamaattorli pingaartuuvoq ilageeqarnermut tunngasunik suliallit tusarniaanermi immikkut isum-

mersuutaat pillugit itinerusumik eqqartuinissaq. Siunnersuutigineqartut tunngaviisigut qanoq sun-

niuteqarsinnaaneri siammasissumik eqqartornissaat assut pingaartipparput. Taamatullu ilanngu-

llugu eqqaanngitsoorumanngilarput susassaqartut qanimut isumasiornissaat qanorlu siunnersue-

qataanissaat tusassallugu Siumumiit pingaartilluinnaratsigu.  

 

Taamaattumik § pineqartut allannguutissatullu sunniutigisinnaasaat pillugit ataatsimiititaliamut 

susassaqartumut suliarineqarnissaa innersuukkatsigu. Taamaasillugu suliassap aappaassaaneer-

neqannginnerani ataatsimiititaliap pitsaasumik torersumillu sulinissaannut kissaassilluta innersuus-

sinerput taamak ingerlakkumavarput.  

